
Shri Devi SahasranAmastotram

ಶ್ರೀದೇವೀಸಹಸ್ರನಾಮಸ್ತೋತ್ರಮ್    ಕೂರ್ಮಪುರಾಣಾಂತರ್ಗತಮ್

ಋಷಯಃಊಚುಃ –
ಕೈಷಾಭಗವತೀದೇವೀಶಂಕರಾರ್ಧಶರೀರಿಣೀ ।
ಶಿವಾಸತೀಹೈಮವತೀಯಥಾವದ್ಬ್ರೂಹಿ ಪೃಚ್ಛತಾಮ್  ॥ ೧॥
ತೇಷಾಂ ತದ್ವಚನಂ ಶ್ರುತ್ವಾ  ಮುನೀನಾಂಪುರುಷೋತ್ತಮಃ  ।
ಪ್ರತ್ಯುವಾಚ  ಮಹಾಯೋಗೀಧ್ಯಾತ್ವಾ  ಸ್ವಂ  ಪರಮಂಪದಮ್ ॥ ೨॥
ಶ್ರೀಕೂರ್ಮ ಉವಾಚ –

ಪುರಾಪಿತಾಮಹೇನೋಕ್ತಂ ಮೇರುಪೃಷ್ಠೇ  ಸುಶೋಭನಮ್ ।
ರಹಸ್ಯಮೇತದ್ ವಿಜ್ಞಾನಂ ಗೋಪನೀಯಂವಿಶೇಷತಃ ॥ ೩॥
ಸಾಂಖ್ಯಾನಾಂ  ಪರಮಂಸಾಂಖ್ಯಂ  ಬ್ರಹ್ಮವಿಜ್ಞಾನಮುತ್ತಮಮ್     ।
ಸಂಸಾರಾರ್ಣವಮಗ್ನಾನಾಂ ಜಂತೂನಾಮೇಕಮೋಚನಮ್ ॥ ೪॥
ಯಾಸಾಮಾಹೇಶ್ವರೀ  ಶಕ್ತಿರ್ಜ್ಞಾನರೂಪಾಽತಿಲಾಲಸಾ   ।
ವ್ಯೋಮಸಂಜ್ಞಾ  ಪರಾಕಾಷ್ಠಾ ಸೇಯಂಹೈಮವತೀಮತಾ ॥ ೫॥
ಶಿವಾಸರ್ವಗತಾಽನಂತಾಗುಣಾತೀತಾಸುನಿಷ್ಕಲಾ  ।
ಏಕಾನೇಕವಿಭಾಗಸ್ಥಾ ಜ್ಞಾನರೂಪಾಽತಿಲಾಲಸಾ  ॥ ೬॥
ಅನನ್ಯಾ ನಿಷ್ಕಲೇ  ತತ್ತ್ವೇ   ಸಂಸ್ಥಿತಾ  ತಸ್ಯ ತೇಜಸಾ ।
ಸ್ವಾಭಾವಿಕೀ  ಚ ತನ್ಮೂಲಾಪ್ರಭಾ ಭಾನೋರಿವಾಮಲಾ ॥ ೭॥
ಏಕಾಮಾಹೇಶ್ವರೀ  ಶಕ್ತಿರನೇಕೋಪಾಧಿಯೋಗತಃ  ।
ಪರಾವರೇಣರೂಪೇಣಕ್ರೀಡತೇ  ತಸ್ಯ ಸನ್ನಿಧೌ  ॥ ೮॥
ಸೇಯಂಕರೋತಿ ಸಕಲಂತಸ್ಯಾಃ  ಕಾರ್ಯಮಿದಂಜಗತ್ ।
ನಕಾರ್ಯಂನಾಪಿ ಕರಣಮೀಶ್ವರಸ್ಯೇತಿ  ಸೂರಯಃ ॥ ೯॥
ಚತಸ್ರಃ  ಶಕ್ತಯೋ ದೇವ್ಯಾಃ  ಸ್ವರೂಪತ್ವೇನ  ಸಂಸ್ಥಿತಾಃ  ।
ಅಧಿಷ್ಠಾನವಶಾತ್ತಸ್ಯಾಃ    ಶ‍ೃಣುಧ್ವಂ ಮುನಿಪುಂಗವಾಃ ॥ ೧೦॥
ಶಾಂತಿರ್ವಿದ್ಯಾ ಪ್ರತಿಷ್ಠಾ  ಚ ನಿವೃತ್ತಿಶ್ಚೇತಿ  ತಾಃ ಸ್ಮೃತಾಃ  ।

ಶ್ರೀದೇವೀಸಹಸ್ರನಾಮಸ್ತೋತ್ರಮ್    ಕೂರ್ಮಪುರಾಣಾಂತರ್ಗತಮ್

ಚತುರ್ವ್ಯೂಹಸ್ತತೋ  ದೇವಃಪ್ರೋಚ್ಯತೇ   ಪರಮೇಶ್ವರಃ  ॥ ೧೧॥
ಅನಯಾಪರಯಾದೇವಃಸ್ವಾತ್ಮಾನಂದಂ  ಸಮಶ್ನುತೇ  ।
ಚತುರ್ಷ್ವಪಿ  ಚವೇದೇಷುಚತುರ್ಮೂರ್ತಿರ್ಮಹೇಶ್ವರಃ  ॥ ೧೨॥
ಅಸ್ಯಾಸ್ತ್ವನಾದಿಸಂಸಿದ್ಧಮೈಶ್ವರ್ಯಮತುಲಂ     ಮಹತ್ ।
ತತ್ಸಂಬಂಧಾದನಂತಾಯಾಃ ರುದ್ರೇಣ  ಪರಮಾತ್ಮನಾ  ॥ ೧೩॥
ಸೈಷಾಸರ್ವೇಶ್ವರೀ  ದೇವೀ ಸರ್ವಭೂತಪ್ರವರ್ತಿಕಾ  ।
ಪ್ರೋಚ್ಯತೇ   ಭಗವಾನ್ಕಾಲೋಹರಿಃಪ್ರಾಣೋ ಮಹೇಶ್ವರಃ  ॥ ೧೪॥
ತತ್ರ ಸರ್ವಮಿದಂಪ್ರೋತಮೋತ ಚೈವಾಖಿಲಂಜಗತ್ ।
ಸಕಾಲೋಽಗ್ನಿರ್ಹರೋ ರುದ್ರೋ  ಗೀಯತೇವೇದವಾದಿಭಿಃ ॥ ೧೫॥
ಕಾಲಃಸೃಜತಿಭೂತಾನಿಕಾಲಃಸಂಹರತೇಪ್ರಜಾಃ  ।
ಸರ್ವೇಕಾಲಸ್ಯ ವಶಗಾ ನಕಾಲಃಕಸ್ಯಚಿದ್ ವಶೇ ॥ ೧೬॥
ಪ್ರಧಾನಂ ಪುರುಷಸ್ತತ್ತ್ವಂ    ಮಹಾನಾತ್ಮಾ ತ್ವಹಂಕೃತಿಃ  ।
ಕಾಲೇನಾನ್ಯಾನಿ  ತತ್ತ್ವಾನಿ   ಸಮಾವಿಷ್ಟಾನಿ ಯೋಗಿನಾ ॥ ೧೭॥
ತಸ್ಯ ಸರ್ವಜಗತ್ಸೂತಿಃ  ಶಕ್ತಿರ್ಮಾಯೇತಿ ವಿಶ್ರುತಾ  ।
ತಯೇದಂಭ್ರಾಮಯೇದೀಶೋ ಮಾಯಾವೀಪುರುಷೋತ್ತಮಃ  ॥ ೧೮॥
ಸೈಷಾಮಾಯಾತ್ಮಿಕಾ  ಶಕ್ತಿಃ  ಸರ್ವಾಕಾರಾಸನಾತನೀ ।
ವೈಶ್ವರೂಪಂ ಮಹೇಶಸ್ಯ ಸರ್ವದಾಸಂಪ್ರಕಾಶಯೇತ್  ॥ ೧೯॥
ಅನ್ಯಾಶ್ಚ  ಶಕ್ತಯೋ ಮುಖ್ಯಾಸ್ತಸ್ಯ   ದೇವಸ್ಯ ನಿರ್ಮಿತಾಃ ।
ಜ್ಞಾನಶಕ್ತಿಃ   ಕ್ರಿಯಾಶಕ್ತಿಃ  ಪ್ರಾಣಶಕ್ತಿರಿತಿ   ತ್ರಯಮ್  ॥ ೨೦॥
ಸರ್ವಾಸಾಮೇವಶಕ್ತೀನಾಂ  ಶಕ್ತಿಮಂತೋ ವಿನಿರ್ಮಿತಾಃ ।
ಮಾಯಯೈವಾಥವಿಪ್ರೇಂದ್ರಾಃ   ಸಾಚಾನಾದಿರನಂತಯಾಃ ॥ ೨೧॥
ಸರ್ವಶಕ್ತ್ಯಾತ್ಮಿಕಾ   ಮಾಯಾದುರ್ನಿವಾರಾದುರತ್ಯಯಾ  ।
ಮಾಯಾವೀ ಸರ್ವಶಕ್ತೀಶಃ ಕಾಲಃಕಾಲಕಾರಃಪ್ರಭುಃ  ॥ ೨೨॥
ಕರೋತಿಕಾಲಃಸಕಲಂಸಂಹರೇತ್ಕಾಲಏವಹಿ ।
ಕಾಲಃಸ್ಥಾಪಯತೇ ವಿಶ್ವಂ  ಕಾಲಾಧೀನಮಿದಂಜಗತ್ ॥ ೨೩॥
ಲಬ್ಧ್ವಾ  ದೇವಾಧಿದೇವಸ್ಯ ಸನ್ನಿಧಿಂ  ಪರಮೇಷ್ಠಿನಃ  ।
ಅನಂತಸ್ಯಾಖಿಲೇಶಸ್ಯ  ಶಂಭೋಃಕಾಲಾತ್ಮನಃ  ಪ್ರಭೋಃ  ॥ ೨೪॥

ಪ್ರಧಾನಂ ಪುರುಷೋಮಾಯಾಮಾಯಾಚೈವಂಪ್ರಪದ್ಯತೇ   ।
ಏಕಾಸರ್ವಗತಾನಂತಾಕೇವಲಾನಿಷ್ಕಲಾ  ಶಿವಾ ॥ ೨೫॥
ಏಕಾ ಶಕ್ತಿಃ  ಶಿವೈಕೋಽಪಿ ಶಕ್ತಿಮಾನುಚ್ಯತೇ   ಶಿವಃ ।
ಶಕ್ತಯಃ ಶಕ್ತಿಮಂತೋಽನ್ಯೇ   ಸರ್ವಶಕ್ತಿಸಮುದ್ಭವಾಃ   ॥ ೨೬॥
ಶಕ್ತಿಶಕ್ತಿಮತೋರ್ಭೇದಂ  ವದಂತಿಪರಮಾರ್ಥತಃ ।
ಅಭೇದಂಚಾನುಪಶ್ಯಂತಿ ಯೋಗಿನಸ್ತತ್ತ್ವಚಿಂತಕಾಃ    ॥ ೨೭॥
ಶಕ್ತಯೋ  ಗಿರಿಜಾದೇವೀ ಶಕ್ತಿಮಂತೋಽಥ ಶಂಕರಃ ।
ವಿಶೇಷಃಕಥ್ಯತೇ ಚಾಯಂಪುರಾಣೇಬ್ರಹ್ಮವಾದಿಭಿಃ   ॥ ೨೮॥
ಭೋಗ್ಯಾ ವಿಶ್ವೇಶ್ವರೀ   ದೇವೀಮಹೇಶ್ವರಪತಿವ್ರತಾ   ।
ಪ್ರೋಚ್ಯತೇ   ಭಗವಾನ್ಭೋಕ್ತಾ ಕಪರ್ದೀ ನೀಲಲೋಹಿತಃ ॥ ೨೯॥
ಮಂತಾವಿಶ್ವೇಶ್ವರೋ  ದೇವಃಶಂಕರೋಮನ್ಮಥಾಂತಕಃ  ।
ಪ್ರೋಚ್ಯತೇ  ಮತಿರೀಶಾನೀಮಂತವ್ಯಾ ಚ ವಿಚಾರತಃ ॥ ೩೦॥
ಇತ್ಯೇತದಖಿಲಂ ವಿಪ್ರಾಃ  ಶಕ್ತಿಶಕ್ತಿಮದುದ್ಭವಮ್    ।
ಪ್ರೋಚ್ಯತೇ   ಸರ್ವವೇದೇಷುಮುನಿಭಿಸ್ತತ್ತ್ವದರ್ಶಿಭಿಃ    ॥ ೩೧॥
ಏತತ್ಪ್ರದರ್ಶಿತಂ ದಿವ್ಯಂ ದೇವ್ಯಾ ಮಾಹಾತ್ಮ್ಯಮುತ್ತಮಮ್    ।
ಸರ್ವವೇದಾಂತವೇದೇಷುನಿಶ್ಚಿತಂ ಬ್ರಹ್ಮವಾದಿಭಿಃ   ॥ ೩೨॥
ಏಕಂಸರ್ವಗತಂಸೂಕ್ಷ್ಮಂ ಕೂಟಸ್ಥಮಚಲಂ ಧ್ರುವಮ್  ।
ಯೋಗಿನಸ್ತತ್ಪ್ರಪಶ್ಯಂತಿ   ಮಹಾದೇವ್ಯಾಃ  ಪರಂಪದಮ್ ॥ ೩೩॥
ಆನಂದಮಕ್ಷರಂಬ್ರಹ್ಮ  ಕೇವಲಂನಿಷ್ಕಲಂ ಪರಮ್ ।
ಯೋಗಿನಸ್ತತ್ಪ್ರಪಶ್ಯಂತಿ   ಮಹಾದೇವ್ಯಾಃ  ಪರಂಪದಮ್ ॥ ೩೪॥
ಪರಾತ್ಪರತರಂ  ತತ್ತ್ವಂ   ಶಾಶ್ವತಂ  ಶಿವಮಚ್ಯುತಮ್  ।
ಅನಂತಪ್ರಕೃತೌ ಲೀನಂದೇವ್ಯಾಸ್ತತ್ಪರಮಂ   ಪದಮ್ ॥ ೩೫॥
ಶುಭಂನಿರಂಜನಂಶುದ್ಧಂ  ನಿರ್ಗುಣಂದ್ವೈತವರ್ಜಿತಮ್  ।
ಆತ್ಮೋಪಲಬ್ಧಿವಿಷಯಂ  ದೇವ್ಯಾಸ್ತತಪರಮಂ  ಪದಮ್ ॥ ೩೬॥
ಸೈಷಾಧಾತ್ರೀ  ವಿಧಾತ್ರೀ  ಚ ಪರಮಾನಂದಮಿಚ್ಛತಾಮ್  ।
ಸಂಸಾರತಾಪಾನಖಿಲಾನ್ನಿಹಂತೀಶ್ವರಸಂಶ್ರಯಾ    ॥ ೩೭॥
ತಸ್ಮಾದ್ವಿಮುಕ್ತಿಮನ್ವಿಚ್ಛನ್     ಪಾರ್ವತೀಂ ಪರಮೇಶ್ವರೀಮ್  ।
ಆಶ್ರಯೇತ್ಸರ್ವಭೂತಾನಾಮಾತ್ಮಭೂತಾಂ   ಶಿವಾತ್ಮಿಕಾಮ್  ॥ ೩೮॥

ಲಬ್ಧ್ವಾ  ಚ ಪುತ್ರೀಂ  ಶರ್ವಾಣೀಂ ತಪಸ್ತಪ್ತ್ವಾ   ಸುದುಶ್ಚರನ್  ।
ಸಭಾರ್ಯಃ ಶರಣಂಯಾತಃಪಾರ್ವತೀಂ ಪರಮೇಶ್ವರೀಮ್  ॥ ೩೯॥
ತಾಂದೃಷ್ಟ್ವಾ  ಜಾಯಮಾನಾಂಚ ಸ್ವೇಚ್ಛಯೈವ  ವರಾನನಾಮ್ ।
ಮೇನಾಹಿಮವತಃಪತ್ನೀ ಪ್ರಾಹೇದಂ ಪರ್ವತೇಶ್ವರಮ್  ॥ ೪೦॥
ಮೇನೋವಾಚ –

ಪಶ್ಯ ಬಾಲಾಮಿಮಾಂರಾಜನ್ರಾಜೀವಸದೃಶಾನನಾಮ್ ।
ಹಿತಾಯಸರ್ವಭೂತಾನಾಂಜಾತಾಚತಪಸಾಽಽವಯೋಃ ॥ ೪೧॥
ಸೋಽಪಿದೃಷ್ಟ್ವಾ  ತತಃದೇವೀಂ ತರುಣಾದಿತ್ಯಸನ್ನಿಭಾಮ್   ।
ಕಪರ್ದಿನೀಂ ಚತುರ್ವಕ್ತ್ರಾಂ  ತ್ರಿನೇತ್ರಾಮತಿಲಾಲಸಾಮ್   ॥ ೪೨॥
ಅಷ್ಟಹಸ್ತಾಂ   ವಿಶಾಲಾಕ್ಷೀಂ ಚಂದ್ರಾವಯವಭೂಷಣಾಮ್  ।
ನಿರ್ಗುಣಾಂ ಸಗುಣಾಂಸಾಕ್ಷಾತ್ಸದಸದ್ವ್ಯಕ್ತಿವರ್ಜಿತಾಮ್      ॥ ೪೩॥
ಪ್ರಣಮ್ಯ  ಶಿರಸಾಭೂಮೌತೇಜಸಾಚಾತಿವಿಹ್ವಲಃ  ।
ಭೀತಃಕೃತಾಂಜಲಿಸ್ತಸ್ಯಾಃ  ಪ್ರೋವಾಚ ಪರಮೇಶ್ವರೀಮ್  ॥ ೪೪॥
ಹಿಮವಾನುವಾಚ –

ಕಾತ್ವಂ ದೇವಿವಿಶಾಲಾಕ್ಷಿ ಶಶಾಂಕಾವಯವಾಂಕಿತೇ ।
ನಜಾನೇತ್ವಾಮಹಂ ವತ್ಸೇ ಯಥಾವದ್ಬ್ರೂಹಿ ಪೃಚ್ಛತೇ  ॥ ೪೫॥
ಗಿರೀಂದ್ರವಚನಂ ಶ್ರುತ್ವಾ  ತತಃಸಾಪರಮೇಶ್ವರೀ  ।
ವ್ಯಾಜಹಾರ ಮಹಾಶೈಲಂಯೋಗಿನಾಮಭಯಪ್ರದಾ  ॥ ೪೬॥
ದೇವ್ಯುವಾಚ  –

ಮಾಂವಿದ್ಧಿ ಪರಮಾಂ ಶಕ್ತಿಂ  ಪರಮೇಶ್ವರಸಮಾಶ್ರಯಾಮ್   ।
ಅನನ್ಯಾಮವ್ಯಯಾಮೇಕಾಂ  ಯಾಂಪಶ್ಯಂತಿ ಮುಮುಕ್ಷವಃ ॥ ೪೭॥
ಅಹಂವೈಸರ್ವಭಾವಾನಾತ್ಮಾ ಸರ್ವಾಂತರಾ ಶಿವಾ ।
ಶಾಶ್ವತೈಶ್ವರ್ಯವಿಜ್ಞಾನಮೂರ್ತಿಃ    ಸರ್ವಪ್ರವರ್ತಿಕಾ  ॥ ೪೮॥
ಅನಂತಾಽನಂತಮಹಿಮಾಸಂಸಾರಾರ್ಣವತಾರಿಣೀ ।
ದಿವ್ಯಂ  ದದಾಮಿತೇಚಕ್ಷುಃ  ಪಶ್ಯ ಮೇರೂಪಮೈಶ್ವರಮ್  ॥ ೪೯॥
ಏತಾವದುಕ್ತ್ವಾ  ವಿಜ್ಞಾನಂ ದತ್ತ್ವಾ  ಹಿಮವತೇ ಸ್ವಯಮ್  ।
ಸ್ವಂ ರೂಪಂದರ್ಶಯಾಮಾಸದಿವ್ಯಂ  ತತ್ಪಾರಮೇಶ್ವರಮ್  ॥ ೫೦॥

ಕೋಟಿಸೂರ್ಯಪ್ರತೀಕಾಶಂ ತೇಜೋಬಿಂಬಂನಿರಾಕುಲಮ್ ।
ಜ್ವಾಲಾಮಾಲಾಸಹಸ್ರಾಢ್ಯಂ    ಕಾಲಾನಲಶತೋಪಮಮ್ ॥ ೫೧॥
ದಂಷ್ಟ್ರಾಕರಾಲಂ ದುರ್ಧರ್ಷಂ ಜಟಾಮಣಡಲಮಂಡಿತಮ್ ।
ತ್ರಿಶೂಲವರಹಸ್ತಂ   ಚಘೋರರೂಪಂಭಯಾನಕಮ್ ॥ ೫೨॥
ಪ್ರಶಾಂತಂ ಸೋಮ್ಯವದನಮನಂತಾಶ್ಚರ್ಯಸಂಯುತಮ್   ।
ಚಂದ್ರಾವಯವಲಕ್ಷ್ಮಾಣಂ   ಚಂದ್ರಕೋಟಿಸಮಪ್ರಭಮ್   ॥ ೫೩॥
ಕಿರೀಟಿನಂಗದಾಹಸ್ತಂ ನೂಪುರೈರುಪಶೋಭಿತಮ್ ।
ದಿವ್ಯಮಾಲ್ಯಾಂಬರಧರಂ  ದಿವ್ಯಗಂಧಾನುಲೇಪನಮ್  ॥ ೫೪॥
ಶಂಖಚಕ್ರಧರಂ ಕಾಮ್ಯಂ  ತ್ರಿನೇತ್ರಂ   ಕೃತ್ತಿವಾಸಸಮ್  ।
ಅಂಡಸ್ಥಂ ಚಾಂಡಬಾಹ್ಯಸ್ಥಂ  ಬಾಹ್ಯಮಾಭ್ಯಂತರಂ  ಪರಮ್ ॥ ೫೫॥
ಸರ್ವಶಕ್ತಿಮಯಂ ಶುಭ್ರಂ  ಸರ್ವಾಕಾರಂಸನಾತನಮ್ ।
ಬ್ರಹ್ಮೋಂದ್ರೋಪೇಂದ್ರಯೋಗೀಂದ್ರೈರ್ವಂದ್ಯಮಾನಪದಾಂಬುಜಮ್       ॥ ೫೬॥
ಸರ್ವತಃಪಾಣಿಪಾದಾಂತಂಸರ್ವತೋಽಕ್ಷಿಶಿರೋಮುಖಮ್  ।
ಸರ್ವಮಾವೃತ್ಯ ತಿಷ್ಠಂತಂ ದದರ್ಶ ಪರಮೇಶ್ವರಮ್  ॥ ೫೭॥
ದೃಷ್ಟ್ವಾ  ತದೀದೃಶಂರೂಪಂದೇವ್ಯಾ ಮಾಹೇಶ್ವರಂ ಪರಮ್ ।
ಭಯೇನಚ ಸಮಾವಿಷ್ಟಃ  ಸರಾಜಾಹೃಷ್ಟಮಾನಸಃ  ॥ ೫೮॥
ಆತ್ಮನ್ಯಾಧಾಯ  ಚಾತ್ಮಾನಮೋಂಕಾರಂ ಸಮನುಸ್ಮರನ್  ।
ನಾಮ್ನಾಮಷ್ಟಸಹಸ್ರೇಣ   ತುಷ್ಟಾವ  ಪರಮೇಶ್ವರೀಮ್  ॥ ೫೯॥
ಹಿಮವಾನುವಾಚ –

ಶಿವೋಮಾಪರಮಾಶಕ್ತಿರನಂತಾ ನಿಷ್ಕಲಾಮಲಾ  ।
ಶಾಂತಾಮಾಹೇಶ್ವರೀ  ನಿತ್ಯಾ ಶಾಶ್ವತೀ  ಪರಮಾಕ್ಷರಾ ॥ ೬೦॥
ಅಚಿಂತ್ಯಾ ಕೇವಲಾಽನಂತ್ಯಾ ಶಿವಾತ್ಮಾ ಪರಮಾತ್ಮಿಕಾ  ।
ಅನಾದಿರವ್ಯಯಾ ಶುದ್ಧಾ ದೇವಾತ್ಮಾ ಸರ್ವಗಾಽಚಲಾ ॥ ೬೧॥
ಏಕಾನೇಕವಿಭಾಗಸ್ಥಾ ಮಾಯಾತೀತಾಸುನಿರ್ಮಲಾ ।
ಮಹಾಮಾಹೇಶ್ವರೀ  ಸತ್ಯಾ ಮಹಾದೇವೀ ನಿರಂಜನಾ ॥ ೬೨॥
ಕಾಷ್ಠಾ ಸರ್ವಾಂತರಸ್ಥಾ ಚ ಚಿಚ್ಛಕ್ತಿರತಿಲಾಲಸಾ   ।
ನಂದಾಸರ್ವಾತ್ಮಿಕಾ  ವಿದ್ಯಾ ಜ್ಯೋತೀರೂಪಾಽಮೃತಾಕ್ಷರಾ  ॥ ೬೩॥
ಶಾಂತಿಃ ಪ್ರತಿಷ್ಠಾ  ಸರ್ವೇಷಾಂನಿವೃತ್ತಿರಮೃತಪ್ರದಾ   ।

ವ್ಯೋಮಮೂರ್ತಿರ್ವ್ಯೋಮಲಯಾ  ವ್ಯೋಮಾಧಾರಾಽಚ್ಯುತಾಽಮರಾ   ॥ ೬೪॥
ಅನಾದಿನಿಧನಾಽಮೋಘಾಕಾರಣಾತ್ಮಾ ಕುಲಾಕುಲಾ ।
ಕ್ರತುಃ  ಪ್ರಥಮಜಾ ನಾಭಿರಮೃತಸ್ಯಾತ್ಮಸಂಶ್ರಯಾ    ॥ ೬೫॥
ಪ್ರಾಣೇಶ್ವರಪ್ರಿಯಾ   ಮಾತಾಮಹಾಮಹಿಷಘಾತಿನೀ ।
ಪ್ರಾಣೇಶ್ವರೀ  ಪ್ರಾಣರೂಪಾ ಪ್ರಧಾನಪುರುಷೇಶ್ವರೀ   ॥ ೬೬॥
ಮಹಾಮಾಯಾಸುದುಷ್ಪೂರಾ ಮೂಲಪ್ರಕೃತಿರೀಶ್ವರೀ   ।
ಸರ್ವಶಕ್ತಿಕಲಾಕಾರಾ ಜ್ಯೋತ್ಸ್ನಾ   ಧೌರ್ಮಹಿಮಾಸ್ಪದಾ  ॥ ೬೭॥
ಸರ್ವಕಾರ್ಯನಿಯಂತ್ರೀ  ಚ ಸರ್ವಭೂತೇಶ್ವರೇಶ್ವರೀ   ।
ಸಂಸಾರಯೋನಿಃ ಸಕಲಾಸರ್ವಶಕ್ತಿಸಮುದ್ಭವಾ   ॥ ೬೮॥
ಸಂಸಾರಪಾರಾದುರ್ವಾರಾದುರ್ನಿರೀಕ್ಷ್ಯ ದುರಾಸದಾ ।
ಪ್ರಾಣಶಕ್ತಿಃ   ಪ್ರಾಣವಿದ್ಯಾ  ಯೋಗಿನೀ ಪರಮಾಕಲಾ ॥ ೬೯॥
ಮಹಾವಿಭೂತಿದುರ್ಘರ್ಷಾಮೂಲಪ್ರಕೃತಿಸಂಭವಾ  ।
ಅನಾದ್ಯನಂತವಿಭವಾ ಪರಾರ್ಥಾಪುರುಷಾರಣಿಃ ॥ ೭೦॥
ಸರ್ಗಸ್ಥಿತ್ಯಂತಕರಣೀ   ಸುದುರ್ವಾಚ್ಯಾ ದುರತ್ಯಯಾ  ।
ಶಬ್ದಯೋನಿಃ ಶಬ್ದಮಯೀ ನಾದಾಖ್ಯಾ ನಾದವಿಗ್ರಹಾ  ॥ ೭೧॥
ಅನಾದಿರವ್ಯಕ್ತಗುಣಾ  ಮಹಾನಂದಾಸನಾತನೀ ।
ಆಕಾಶಯೋನಿರ್ಯೋಗಸ್ಥಾ ಮಹಾಯೋಗೇಶ್ವರೇಶ್ವರೀ   ॥ ೭೨॥
ಮಹಾಮಾಯಾಸುದುಷ್ಪಾರಾ ಮೂಲಪ್ರಕೃತಿರೀಶ್ವರೀ   ।
ಪ್ರಧಾನಪುರುಷಾತೀತಾ ಪ್ರಧಾನಪುರುಷಾತ್ಮಿಕಾ   ॥ ೭೩॥
ಪುರಾಣೀ ಚಿನ್ಮಯೀ  ಪುಂಸಾಮಾದಿಃಪುರುಷರೂಪಿಣೀ ।
ಭೂತಾಂತರಾತ್ಮಾ ಕೂಟಸ್ಥಾ ಮಹಾಪುರುಷಸಂಜ್ಞಿತಾ  ॥ ೭೪॥
ಜನ್ಮಮೃತ್ಯುಜರಾತೀತಾ   ಸರ್ವಶಕ್ತಿಸಮನ್ವಿತಾ   ।
ವ್ಯಾಪಿನೀ ಚಾನವಚ್ಛಿನ್ನಾ  ಪ್ರಧಾನಾನುಪ್ರವೇಶಿನೀ   ॥ ೭೫॥
ಕ್ಷೇತ್ರಜ್ಞಶಕ್ತಿರವ್ಯಕ್ತಲಕ್ಷಣಾ      ಮಲವರ್ಜಿತಾ ।
ಅನಾದಿಮಾಯಾಸಂಭಿನ್ನಾ ತ್ರಿತತ್ತ್ವಾ   ಪ್ರಕೃತಿರ್ಗುಹಾ  ॥ ೭೬॥
ಮಹಾಮಾಯಾಸಮುತ್ಪನ್ನಾ  ತಾಮಸೀಪೌರುಷೀಧ್ರುವಾ  ।
ವ್ಯಕ್ತಾವ್ಯಕ್ತಾತ್ಮಿಕಾ      ಕೃಷ್ಣಾ ರಕ್ತಾ ಶುಕ್ಲಾ ಪ್ರಸೂತಿಕಾ  ॥ ೭೭॥

ಅಕಾರ್ಯಾಕಾರ್ಯಜನನೀ ನಿತ್ಯಂ  ಪ್ರಸವಧರ್ಮಿಣೀ  ।
ಸರ್ಗಪ್ರಲಯನಿರ್ಮುಕ್ತಾ  ಸೃಷ್ಟಿಸ್ಥಿತ್ಯಂತಧರ್ಮಿಣೀ    ॥ ೭೮॥
ಬ್ರಹ್ಮಗರ್ಭಾ  ಚತುರ್ವಿಶಾಪದ್ಮನಾಭಾಽಚ್ಯುತಾತ್ಮಿಕಾ    ।
ವೈದ್ಯುತೀ  ಶಾಶ್ವತೀ ಯೋನಿರ್ಜಗನ್ಮಾತೇಶ್ವರಪ್ರಿಯಾ    ॥ ೭೯॥
ಸರ್ವಾಧಾರಾಮಹಾರೂಪಾಸರ್ವೈಶ್ವರ್ಯಸಮನ್ವಿತಾ   ।
ವಿಶ್ವರೂಪಾ ಮಹಾಗರ್ಭಾವಿಶ್ವೇಶೇಚ್ಛಾನುವರ್ತಿನೀ   ॥ ೮೦॥
ಮಹೀಯಸೀ ಬ್ರಹ್ಮಯೋನಿಃ ಮಹಾಲಕ್ಷ್ಮೀಸಮುದ್ಭವಾ    ।
ಮಹಾವಿಮಾನಮಧ್ಯಸ್ಥಾ  ಮಹಾನಿದ್ರಾತ್ಮಹೇತುಕಾ   ॥ ೮೧॥
ಸರ್ವಸಾಧಾರಣೀಸೂಕ್ಷ್ಮಾ  ಹ್ಯವಿದ್ಯಾ  ಪಾರಮಾರ್ಥಿಕಾ ।
ಅನಂತರೂಪಾಽನಂತಸ್ಥಾ ದೇವೀ ಪುರುಷಮೋಹಿನೀ ॥ ೮೨॥
ಅನೇಕಾಕಾರಸಂಸ್ಥಾನಾ ಕಾಲತ್ರಯವಿವರ್ಜಿತಾ  ।
ಬ್ರಹ್ಮಜನ್ಮಾ   ಹರೇರ್ಮೂರ್ತಿರ್ಬ್ರಹ್ಮವಿಷ್ಣುಶಿವಾತ್ಮಿಕಾ     ॥ ೮೩॥
ಬ್ರಹ್ಮೇಶವಿಷ್ಣುಜನನೀ    ಬ್ರಹ್ಮಾಖ್ಯಾ   ಬ್ರಹ್ಮಸಂಶ್ರಯಾ    ।
ವ್ಯಕ್ತಾ  ಪ್ರಥಮಜಾ ಬ್ರಾಹ್ಮೀ   ಮಹತೀಜ್ಞಾನರೂಪಿಣೀ  ॥ ೮೪॥
ವೈರಾಗ್ಯೈಶ್ವರ್ಯಧರ್ಮಾತ್ಮಾ   ಬ್ರಹ್ಮಮೂರ್ತಿರ್ಹೃದಿಸ್ಥಿತಾ   ।
ಅಪಾಂಯೋನಿಃ ಸ್ವಯಂಭೂತಿರ್ಮಾನಸೀ  ತತ್ತ್ವಸಂಭವಾ   ॥ ೮೫॥
ಈಶ್ವರಾಣೀ  ಚ ಶರ್ವಾಣೀಶಂಕರಾರ್ದ್ಧಶರೀರಿಣೀ  ।
ಭವಾನೀಚೈವರುದ್ರಾಣೀ ಮಹಾಲಕ್ಷ್ಮೀರಥಾಂಬಿಕಾ   ॥ ೮೬॥
ಮಹೇಶ್ವರಸಮುತ್ಪನ್ನಾ   ಭುಕ್ತಿಮುಕ್ತಿಫಲಪ್ರದಾ    ।
ಸರ್ವೇಶ್ವರೀ  ಸರ್ವವಂದ್ಯಾ ನಿತ್ಯಂ ಮುದಿತಮಾನಸಾ ॥ ೮೭॥
ಬ್ರಹ್ಮೇಂದ್ರೋಪೇಂದ್ರನಮಿತಾ    ಶಂಕರೇಚ್ಛಾನುವರ್ತಿನೀ  ।
ಈಶ್ವರಾರ್ದ್ಧಾಸನಗತಾ  ಮಹೇಶ್ವರಪತಿವ್ರತಾ   ॥ ೮೮॥
ಸಕೃದ್ವಿಭಾತಾ ಸರ್ವಾರ್ತಿ ಸಮುದ್ರಪರಿಶೋಷಿಣೀ  ।
ಪಾರ್ವತೀ ಹಿಮವತ್ಪುತ್ರೀ   ಪರಮಾನಂದದಾಯಿನೀ ॥ ೮೯॥
ಗುಣಾಢ್ಯಾ ಯೋಗಜಾಯೋಗ್ಯಾ ಜ್ಞಾನಮೂರ್ತಿರ್ವಿಕಾಸಿನೀ  ।
ಸಾವಿತ್ರೀಕಮಲಾ ಲಕ್ಷ್ಮೀಃ   ಶ್ರೀರನಂತೋರಸಿ  ಸ್ಥಿತಾ  ॥ ೯೦॥
ಸರೋಜನಿಲಯಾಮುದ್ರಾ ಯೋಗನಿದ್ರಾ ಸುರಾರ್ದಿನೀ ।
ಸರಸ್ವತೀ  ಸರ್ವವಿದ್ಯಾ ಜಗಜ್ಜ್ಯೇಷ್ಠಾ   ಸುಮಂಗಲಾ ॥ ೯೧॥

ವಾಗ್ದೇವೀ  ವರದಾವಾಚ್ಯಾ ಕೀರ್ತಿಃ ಸರ್ವಾರ್ಥಸಾಧಿಕಾ ।
ಯೋಗೀಶ್ವರೀ  ಬ್ರಹ್ಮವಿದ್ಯಾ   ಮಹಾವಿದ್ಯಾ ಸುಶೋಭನಾ ॥ ೯೨॥
ಗುಹ್ಯವಿದ್ಯಾತ್ಮವಿದ್ಯಾ    ಚ ಧರ್ಮವಿದ್ಯಾತ್ಮಭಾವಿತಾ   ।
ಸ್ವಾಹಾ ವಿಶ್ವಂಭರಾ  ಸಿದ್ಧಿಃ  ಸ್ವಧಾ ಮೇಧಾಧೃತಿಃ ಶ್ರುತಿಃ  ॥ ೯೩॥
ನೀತಿಃ ಸುನೀತಿಃ ಸುಕೃತಿರ್ಮಾಧವೀ ನರವಾಹಿನೀ ।
ಪೂಜ್ಯಾ ವಿಭಾವರೀಸೌಮ್ಯಾ ಭೋಗಿನೀಭೋಗಶಾಯಿನೀ ॥ ೯೪॥
ಶೋಭಾವಂಶಕರೀಲೋಲಾಮಾಲಿನೀ ಪರಮೇಷ್ಠಿನೀ  ।
ತ್ರೈಲೋಕ್ಯಸುಂದರೀ   ರಮ್ಯಾ ಸುಂದರೀ ಕಾಮಚಾರಿಣೀ ॥ ೯೫॥
ಮಹಾನುಭಾವಾಸತ್ತ್ವಸ್ಥಾ   ಮಹಾಮಹಿಷಮರ್ದಿನೀ ।
ಪದ್ಮಮಾಲಾಪಾಪಹರಾವಿಚಿತ್ರಾ ಮುಕುಟಾನನಾ ॥ ೯೬॥
ಕಾಂತಾಚಿತ್ರಾಂಬರಧರಾ ದಿವ್ಯಾಬರಣಭೂಷಿತಾ  ।
ಹಂಸಾಖ್ಯಾ ವ್ಯೋಮನಿಲಯಾ ಜಗತ್ಸೃಷ್ಟಿವಿವರ್ದ್ಧಿನೀ    ॥ ೯೮॥
ನಿರ್ಯಂತ್ರಾ ಯಂತ್ರವಾಹಸ್ಥಾ  ನಂದಿನೀ ಭದ್ರಕಾಲಿಕಾ  ।
ಆದಿತ್ಯವರ್ಣಾ ಕೌಮಾರೀಮಯೂರವರವಾಹಿನೀ ॥ ೯೯॥
ವೃಷಾಸನಗತಾಗೌರೀಮಹಾಕಾಲೀಸುರಾರ್ಚಿತಾ ।
ಅದಿತಿರ್ನಿಯತಾರೌದ್ರೀ  ಪದ್ಮಗರ್ಭಾ  ವಿವಾಹನಾ ॥ ೧೦೦॥
ವಿರೂಪಾಕ್ಷೀ  ಲೇಲಿಹಾನಾಮಹಾಪುರನಿವಾಸಿನೀ ।
ಮಹಾಫಲಾಽನವದ್ಯಾಂಗೀ  ಕಾಮರೂಪಾವಿಭಾವರೀ ॥ ೧೦೧॥
ವಿಚಿತ್ರರತ್ನಮುಕುಟಾ  ಪ್ರಣತಾರ್ತಿಪ್ರಭಂಜನೀ   ।
ಕೌಶಿಕೀ ಕರ್ಷಣೀರಾತ್ರಿಸ್ತ್ರಿದಶಾರ್ತಿವಿನಾಶಿನೀ   ॥ ೧೦೨॥
ಬಹುರೂಪಾಸ್ವರೂಪಾ ಚವಿರೂಪಾರೂಪವರ್ಜಿತಾ ।
ಭಕ್ತಾರ್ತಿಶಮನೀ  ಭವ್ಯಾ ಭವಭಾರವಿನಾಶನೀ ॥ ೧೦೩॥
ನಿರ್ಗುಣಾನಿತ್ಯವಿಭವಾ ನಿಃಸಾರಾನಿರಪತ್ರಪಾ  ।
ಯಶಸ್ವಿನೀ ಸಾಮಗೀತಿರ್ಭವಾಂಗನಿಲಯಾಲಯಾ ॥ ೧೦೪॥
ದೀಕ್ಷಾ ವಿದ್ಯಾಧರೀ  ದೀಪ್ತಾ ಮಹೇಂದ್ರವಿನಿಪಾತಿನೀ  ।
ಸರ್ವಾತಿಶಾಯಿನೀ ವಿಶ್ವಾ ಸರ್ವಸಿದ್ಧಿಪ್ರದಾಯಿನೀ   ॥ ೧೦೫॥
ಸರ್ವೇಶ್ವರಪ್ರಿಯಾ  ಭಾರ್ಯಾಸಮುದ್ರಾಂತರವಾಸಿನೀ  ।

ಅಕಲಂಕಾನಿರಾಧಾರಾನಿತ್ಯಸಿದ್ಧಾ  ನಿರಾಮಯಾ ॥ ೧೦೬॥
ಕಾಮಧೇನುರ್ಬೃಹದ್ಗರ್ಭಾ ಧೀಮತೀಮೋಹನಾಶಿನೀ ।
ನಿಃಸಂಕಲ್ಪಾ ನಿರಾತಂಕಾವಿನಯಾವಿನಯಪ್ರದಾ  ॥ ೧೦೭॥
ಜ್ವಾಲಾಮಾಲಾಸಹಸ್ರಾಢ್ಯಾ   ದೇವದೇವೀಮನೋಮಯೀ ।
ಮಹಾಭಗವತೀ ಭರ್ಗಾವಾಸುದೇವಸಮುದ್ಭವಾ  ॥ ೧೦೮॥
ಮಹೇಂದ್ರೋಪೇಂದ್ರಭಗಿನೀ   ಭಕ್ತಿಗಮ್ಯಾ  ಪರಾವರಾ ।
ಜ್ಞಾನಜ್ಞೇಯಾ  ಜರಾತೀತಾವೇದಾಂತವಿಷಯಾಗತಿಃ ॥ ೧೦೯॥
ದಕ್ಷಿಣಾ ದಹನಾದಾಹ್ಯಾ ಸರ್ವಭೂತನಮಸ್ಕೃತಾ  ।
ಯೋಗಮಾಯಾವಿಭಾಗಜ್ಞಾ ಮಹಾಮಾಯಾಮಹೀಯಸೀ ॥ ೧೧೦॥
ಸಂಧ್ಯಾ ಸರ್ವಸಮುದ್ಭೂತಿರ್ಬ್ರಹ್ಮವೃಕ್ಷಾಶ್ರಯಾನತಿಃ      ।
ಬೀಜಾಂಕುರಸಮುದ್ಭೂತಿರ್ಮಹಾಶಕ್ತಿರ್ಮಹಾಮತಿಃ   ॥ ೧೧೧॥
ಖ್ಯಾತಿಃ  ಪ್ರಜ್ಞಾ  ಚಿತಿಃಸಂವಿತ್ಮಹಾಭೋಗೀಂದ್ರಶಾಯಿನೀ  ।
ವಿಕೃತಿಃಶಾಂಕರೀಶಾಸ್ತ್ರೀ  ಗಣಗಂಧರ್ವಸೇವಿತಾ ॥ ೧೧೨॥
ವೈಶ್ವಾನರೀ ಮಹಾಶಾಲಾದೇವಸೇನಾಗುಹಪ್ರಿಯಾ  ।
ಮಹಾರಾತ್ರಿಃ  ಶಿವಾನಂದಾಶಚೀದುಃಸ್ವಪ್ನನಾಶಿನೀ   ॥ ೧೧೩॥
ಇಜ್ಯಾ ಪೂಜ್ಯಾ ಜಗದ್ಧಾತ್ರೀ   ದುರ್ವಿಜ್ಞೇಯಾ ಸುರೂಪಿಣೀ ।
ಗುಹಾಂಬಿಕಾಗುಣೋತ್ಪತ್ತಿರ್ಮಹಾಪೀಠಾ  ಮರುತ್ಸುತಾ  ॥ ೧೧೪॥
ಹವ್ಯವಾಹಾಂತರಾಗಾದಿಃ  ಹವ್ಯವಾಹಸಮುದ್ಭವಾ   ।
ಜಗದ್ಯೋನಿರ್ಜಗನ್ಮಾತಾ   ಜನ್ಮಮೃತ್ಯುಜರಾತಿಗಾ   ।
ಬುದ್ಧಿಮಾತಾಬುದ್ಧಿಮತೀ  ಪುರುಷಾಂತರವಾಸಿನೀ ॥ ೧೧೭॥
ತಪಸ್ವಿನೀ  ಸಮಾಧಿಸ್ಥಾ ತ್ರಿನೇತ್ರಾ  ದಿವಿಸಂಸ್ಥಿತಾ  ।
ಸರ್ವೇಂದ್ರಿಯಮನೋಮಾತಾ ಸರ್ವಭೂತಹೃದಿಸ್ಥಿತಾ  ॥ ೧೧೮॥
ಸಂಸಾರತಾರಿಣೀ ವಿದ್ಯಾ ಬ್ರಹ್ಮವಾದಿಮನೋಲಯಾ   ।
ಬ್ರಹ್ಮಾಣೀ   ಬೃಹತೀಬ್ರಾಹ್ಮೀ   ಬ್ರಹ್ಮಭೂತಾ ಭವಾರಣೀ ॥ ೧೧೯॥
ಹಿರಣ್ಮಯೀ ಮಹಾರಾತ್ರಿಃ ಸಂಸಾರಪರಿವರ್ತ್ತಿಕಾ  ।
ಸುಮಾಲಿನೀಸುರೂಪಾಚಭಾವಿನೀತಾರಿಣೀ ಪ್ರಭಾ  ॥ ೧೨೦॥
ಉನ್ಮೀಲನೀ  ಸರ್ವಸಹಾಸರ್ವಪ್ರತ್ಯಯಸಾಕ್ಷಿಣೀ    ।
ಸುಸೌಮ್ಯಾ ಚಂದ್ರವದನಾ ತಾಂಡವಾಸಕ್ತಮಾನಸಾ  ॥ ೧೨೧॥

ಸತ್ತ್ವಶುದ್ಧಿಕರೀ    ಶುದ್ಧಿರ್ಮಲತ್ರಯವಿನಾಶಿನೀ   ।
ಜಗತ್ಪ್ರಿಯಾ ಜಗನ್ಮೂರ್ತಿಸ್ತ್ರಿಮೂರ್ತಿರಮೃತಾಶ್ರಯಾ    ॥ ೧೨೨॥
ನಿರಾಶ್ರಯಾ ನಿರಾಹಾರಾನಿರಂಕುರವನೋದ್ಭವಾ  ।
ಚಂದ್ರಹಸ್ತಾ  ವಿಚಿತ್ರಾಂಗೀ  ಸ್ರಗ್ವಿಣೀ   ಪದ್ಮಧಾರಿಣೀ  ॥ ೧೨೩॥
ಪರಾವರವಿಧಾನಜ್ಞಾ ಮಹಾಪುರುಷಪೂರ್ವಜಾ ।
ವಿದ್ಯೇಶ್ವರಪ್ರಿಯಾ   ವಿದ್ಯಾ ವಿದ್ಯುಜ್ಜಿಹ್ವಾ   ಜಿತಶ್ರಮಾ  ॥ ೧೨೪॥
ವಿದ್ಯಾಮಯೀ  ಸಹಸ್ರಾಕ್ಷೀ   ಸಹಸ್ರವದನಾತ್ಮಜಾ   ।
ಸಹಸ್ರರಶ್ಮಿಃ   ಸತ್ತ್ವಸ್ಥಾ   ಮಹೇಶ್ವರಪದಾಶ್ರಯಾ   ॥ ೧೨೫॥
ಕ್ಷಾಲಿನೀ  ಸನ್ಮಯೀ ವ್ಯಾಪ್ತಾ  ತೈಜಸೀ ಪದ್ಮಬೋಧಿಕಾ ।
ಮಹಾಮಾಯಾಶ್ರಯಾ ಮಾನ್ಯಾ ಮಹಾದೇವಮನೋರಮಾ ॥ ೧೨೬॥
ವ್ಯೋಮಲಕ್ಷ್ಮೀಃ    ಸಿಹರಥಾಚೇಕಿತಾನಾಮಿತಪ್ರಭಾ  ।
ವೀರೇಶ್ವರೀ  ವಿಮಾನಸ್ಥಾ ವಿಶೋಕಾಶೋಕನಾಶಿನೀ ॥ ೧೨೭॥
ಅನಾಹತಾಕುಂಡಲಿನೀ ನಲಿನೀ ಪದ್ಮವಾಸಿನೀ  ।
ಸದಾನಂದಾಸದಾಕೀರ್ತಿಃ ಸರ್ವಭೂತಾಶ್ರಯಸ್ಥಿತಾ   ॥ ೧೨೮॥
ವಾಗ್ದೇವತಾ ಬ್ರಹ್ಮಕಲಾ   ಕಲಾತೀತಾ ಕಲಾರಣೀ ।
ಬ್ರಹ್ಮಶ್ರೀರ್ಬ್ರಹ್ಮಹೃದಯಾ     ಬ್ರಹ್ಮವಿಷ್ಣುಶಿವಪ್ರಿಯಾ     ॥ ೧೨೯॥
ವ್ಯೋಮಶಕ್ತಿಃ   ಕ್ರಿಯಾಶಕ್ತಿರ್ಜ್ಞಾನಶಕ್ತಿಃ     ಪರಾಗತಿಃ ।
ಕ್ಷೋಭಿಕಾ ಬಂಧಿಕಾಭೇದ್ಯಾ ಭೇದಾಭೇದವಿವರ್ಜಿತಾ ॥ ೧೩೦॥
ಅಭಿನ್ನಾಭಿನ್ನಸಂಸ್ಥಾನಾ   ವಂಶಿನೀವಂಶಹಾರಿಣೀ ।
ಗುಹ್ಯಶಕ್ತಿರ್ಗುಣಾತೀತಾ   ಸರ್ವದಾಸರ್ವತೋಮುಖೀ ॥ ೧೩೧॥
ಭಗಿನೀ ಭಗವತ್ಪತ್ನೀ   ಸಕಲಾಕಾಲಕಾರಿಣೀ ।
ಸರ್ವವಿತ್ ಸರ್ವತೋಭದ್ರಾ ಗುಹ್ಯಾತೀತಾ ಗುಹಾರಣಿಃ ॥ ೧೩೨॥
ಪ್ರಕ್ರಿಯಾ  ಯೋಗಮಾತಾಚಗಂಗಾವಿಶ್ವೇಶ್ವರೇಶ್ವರೀ    ।
ಕಪಿಲಾಕಾಪಿಲಾಕಾಂತಾಕನಕಾಭಾಕಲಾಂತರಾ ॥ ೧೩೩॥
ಪುಣ್ಯಾ ಪುಷ್ಕರಿಣೀ ಭೋಕ್ತ್ರೀ  ಪುರಂದರಪುರಸ್ಸರಾ  ।
ಪೋಷಣೀ ಪರಮೈಶ್ವರ್ಯಭೂತಿದಾ ಭೂತಿಭೂಷಣಾ ॥ ೧೩೪॥
ಪಂಚಬ್ರಹ್ಮಸಮುತ್ಪತ್ತಿಃ     ಪರಮಾರ್ಥಾರ್ಥವಿಗ್ರಹಾ  ।

ಧರ್ಮೋದಯಾಭಾನುಮತೀಯೋಗಿಜ್ಞೇಯ ಮನೋಜವಾ ॥ ೧೩೫॥
ಮನೋಹರಾಮನೋರಕ್ಷಾ ತಾಪಸೀವೇದರೂಪಿಣೀ ।
ವೇದಶಕ್ತಿರ್ವೇದಮಾತಾ ವೇದವಿದ್ಯಾಪ್ರಕಾಶಿನೀ   ॥ ೧೩೬॥
ಯೋಗೇಶ್ವರೇಶ್ವರೀ  ಮಾತಾಮಹಾಶಕ್ತಿರ್ಮನೋಮಯೀ  ।
ವಿಶ್ವಾವಸ್ಥಾ  ವಿಯನ್ಮೂರ್ತ್ತಿರ್ವಿದ್ಯುನ್ಮಾಲಾ    ವಿಹಾಯಸೀ ॥ ೧೩೭॥
ಕಿನ್ನರೀ  ಸುರಭಿರ್ವಂದ್ಯಾ ನಂದಿನೀನಂದಿವಲ್ಲಭಾ  ।
ಭಾರತೀ ಪರಮಾನಂದಾಪರಾಪರವಿಭೇದಿಕಾ ॥ ೧೩೮॥
ಸರ್ವಪ್ರಹರಣೋಪೇತಾ ಕಾಮ್ಯಾ ಕಾಮೇಶ್ವರೇಶ್ವರೀ   ।
ಅಚಿಂತ್ಯಾಽಚಿಂತ್ಯವಿಭವಾ  ಹೃಲ್ಲೇಖಾ  ಕನಕಪ್ರಭಾ  ॥ ೧೩೯॥
ಕೂಷ್ಮಾಂಡೀ  ಧನರತ್ನಾಢ್ಯಾ  ಸುಗಂಧಾಗಂಧದಾಯಿನೀ ।
ತ್ರಿವಿಕ್ರಮಪದೋದ್ಭೂತಾ   ಧನುಷ್ಪಾಣಿಃ  ಶಿವೋದಯಾ ॥ ೧೪೦॥
ಸುದುರ್ಲಭಾಧನಾದ್ಯಕ್ಷಾ  ಧನ್ಯಾ ಪಿಂಗಲಲೋಚನಾ ।
ಶಾಂತಿಃ ಪ್ರಭಾವತೀ  ದೀಪ್ತಿಃ ಪಂಕಜಾಯತಲೋಚನಾ ॥ ೧೪೧॥
ಆದ್ಯಾ ಹೃತ್ಕಮಲೋದ್ಭೂತಾ   ಗವಾಂಮತಾರಣಪ್ರಿಯಾ  ।
ಸತ್ಕ್ರಿಯಾ ಗಿರಿಜಾಶುದ್ಧಾ ನಿತ್ಯಪುಷ್ಟಾ  ನಿರಂತರಾ ॥ ೧೪೨॥
ದುರ್ಗಾಕಾತ್ಯಾಯನೀ ಚಂಡೀ ಚರ್ಚಿಕಾಶಾಂತವಿಗ್ರಹಾ  ।
ಹಿರಣ್ಯವರ್ಣಾ  ರಜನೀ ಜಗದ್ಯಂತ್ರಪ್ರವರ್ತಿಕಾ    ॥ ೧೪೩॥
ಮಂದರಾದ್ರಿನಿವಾಸಾ ಚಶಾರದಾಸ್ವರ್ಣಮಾಲಿನೀ  ।
ರತ್ನಮಾಲಾ ರತ್ನಗರ್ಭಾ ಪೃಥ್ವೀ  ವಿಶ್ವಪ್ರಮಾಥಿನೀ   ॥ ೧೪೪॥
ಪದ್ಮಾನನಾ ಪದ್ಮನಿಭಾ ನಿತ್ಯತುಷ್ಟಾಽಮೃತೋದ್ಭವಾ    ।
ಧುನ್ವತೀ ದುಃಪ್ರಕಂಪಾ ಚಸೂರ್ಯಮಾತಾದೃಷದ್ವತೀ  ॥ ೧೪೫॥
ಮಹೇಂದ್ರಭಗಿನೀ ಮಾನ್ಯಾ ವರೇಣ್ಯಾ ವರದಾಯಿಕಾ ।
ಕಲ್ಯಾಣೀ  ಕಮಲಾರಾಮಾಪಂಚಭೂತಾವರಪ್ರದಾ  ॥ ೧೪೬॥
ವಾಚ್ಯಾ ವರೇಶ್ವರೀ ವಂದ್ಯಾ ದುರ್ಜಯಾದುರತಿಕ್ರಮಾ  ।
ಕಾಲರಾತ್ರಿರ್ಮಹಾವೇಗಾ ವೀರಭದ್ರಪ್ರಿಯಾ  ಹಿತಾ ॥ ೧೪೭॥
ಭದ್ರಕಾಲೀ  ಜಗನ್ಮಾತಾ  ಭಕ್ತಾನಾಂ  ಭದ್ರದಾಯಿನೀ  ।
ಕರಾಲಾಪಿಂಗಲಾಕಾರಾನಾಮಭೇದಾಮಹಾಮದಾ ॥ ೧೪೮॥

ಯಶಸ್ವಿನೀ ಯಶೋದಾಚಷಡಧ್ವಪರಿವರ್ತ್ತಿಕಾ   ।
ಶಂಖಿನೀ ಪದ್ಮಿನೀ ಸಾಂಖ್ಯಾ ಸಾಂಖ್ಯಯೋಗಪ್ರವರ್ತಿಕಾ   ॥ ೧೪೯॥
ಚೈತ್ರಾ ಸಂವತ್ಸರಾರೂಢಾ ಜಗತ್ಸಂಪೂರಣೀಂದ್ರಜಾ   ।
ಶುಂಭಾರಿಃಖೇಚರೀಸ್ವಸ್ಥಾ  ಕಂಬುಗ್ರೀವಾಕಲಿಪ್ರಿಯಾ   ॥ ೧೫೦॥
ಖಗಧ್ವಜಾ  ಖಗಾರೂಢಾಪರಾರ್ಯಾಪರಮಾಲಿನೀ ।
ಐಶ್ವರ್ಯಪದ್ಮನಿಲಯಾ  ವಿರಕ್ತಾ ಗರುಡಾಸನಾ ॥ ೧೫೧॥
ಜಯಂತೀಹೃದ್ಗುಹಾ ರಮ್ಯಾ ಗಹ್ವರೇಷ್ಠಾ  ಗಣಾಗ್ರಣೀಃ  ।
ಸಂಕಲ್ಪಸಿದ್ಧಾ  ಸಾಮ್ಯಸ್ಥಾ  ಸರ್ವವಿಜ್ಞಾನದಾಯಿನೀ  ॥ ೧೫೨॥
ಕಲಿಕಲ್ಮಷಹಂತ್ರೀ   ಚ ಗುಹ್ಯೋಪನಿಷದುತ್ತಮಾ   ।
ನಿಷ್ಠಾ ದೃಷ್ಟಿಃ  ಸ್ಮೃತಿರ್ವ್ಯಾಪ್ತಿಃ    ಪುಷ್ಟಿಸ್ತುಷ್ಟಿಃ    ಕ್ರಿಯಾವತೀ  ॥ ೧೫೩॥
ವಿಶ್ವಾಮರೇಶ್ವರೇಶಾನಾ  ಭುಕ್ತಿರ್ಮುಕ್ತಿಃ   ಶಿವಾಽಮೃತಾ ।
ಲೋಹಿತಾಸರ್ಪಮಾಲಾಚಭೀಷಣೀ ವನಮಾಲಿನೀ ॥ ೧೫೪॥
ಅನಂತಶಯನಾಽನಂತಾನರನಾರಾಯಣೋದ್ಭವಾ  ।
ನೃಸಿಂಹೀದೈತ್ಯಮಥನೀ ಶಂಖಚಕ್ರಗದಾಧರಾ  ॥ ೧೫೫॥
ಸಂಕರ್ಷಣಸಮುತ್ಪತ್ತಿರಂಬಿಕಾಪಾದಸಂಶ್ರಯಾ    ।
ಮಹಾಜ್ವಾಲಾ ಮಹಾಮೂರ್ತ್ತಿಃ  ಸುಮೂರ್ತ್ತಿಃ  ಸರ್ವಕಾಮಧುಕ್ ॥ ೧೫೬॥
ಸುಪ್ರಭಾ ಸುಸ್ತನಾ ಸೌರೀ ಧರ್ಮಕಾಮಾರ್ಥಮೋಕ್ಷದಾ ।
ಭ್ರೂಮಧ್ಯನಿಲಯಾ  ಪೂರ್ವಾಪುರಾಣಪುರುಷಾರಣಿಃ ॥ ೧೫೭॥
ಮಹಾವಿಭೂತಿದಾಮಧ್ಯಾ ಸರೋಜನಯನಾಸಮಾ ।
ಅಷ್ಟಾದಶಭುಜಾನಾದ್ಯಾ  ನೀಲೋತ್ಪಲದಲಪ್ರಭಾ   । ೧೫೮॥
ಸರ್ವಶಕ್ತ್ಯಾಸನಾರೂಢಾ  ಧರ್ಮಾಧರ್ಮಾರ್ಥವರ್ಜಿತಾ ।
ವೈರಾಗ್ಯಜ್ಞಾನನಿರತಾ  ನಿರಾಲೋಕಾನಿರಿಂದ್ರಿಯಾ  ॥ ೧೫೯॥
ವಿಚಿತ್ರಗಹನಾಧಾರಾ ಶಾಶ್ವತಸ್ಥಾನವಾಸಿನೀ   ।
ಸ್ಥಾನೇಶ್ವರೀ   ನಿರಾನಂದಾತ್ರಿಶೂಲವರಧಾರಿಣೀ  ॥ ೧೬೦॥
ಅಶೇಷದೇವತಾಮೂರ್ತ್ತಿರ್ದೇವತಾ ವರದೇವತಾ ।
ಗಣಾಂಬಿಕಾ ಗಿರೇಃ ಪುತ್ರೀ  ನಿಶುಂಭವಿನಿಪಾತಿನೀ ॥ ೧೬೧॥
ಅವರ್ಣಾವರ್ಣರಹಿತಾ ತ್ರಿವರ್ಣಾ  ಜೀವಸಂಭವಾ ।
ಅನಂತವರ್ಣಾಽನನ್ಯಸ್ಥಾ  ಶಂಕರೀಶಾಂತಮಾನಸಾ ॥ ೧೬೨॥

ಅಗೋತ್ರಾ ಗೋಮತೀಗೋಪ್ತ್ರೀ  ಗುಹ್ಯರೂಪಾ ಗುಣೋತ್ತರಾ  ।
ಗೌರ್ಗೀರ್ಗವ್ಯಪ್ರಿಯಾ  ಗೌಣೀ ಗಣೇಶ್ವರನಮಸ್ಕೃತಾ   ॥ ೧೬೩॥
ಸತ್ಯಮಾತ್ರಾ  ಸತ್ಯಸಂಧ್ಯಾ  ತ್ರಿಸಂಧ್ಯಾ  ಸಂಧಿವರ್ಜಿತಾ ।
ಸರ್ವವಾದಾಶ್ರಯಾ ಸಾಂಖ್ಯಾ ಸಾಂಖ್ಯಯೋಗಸಮುದ್ಭವಾ   ॥ ೧೬೪॥
ಅಸಂಖ್ಯೇಯಾಽಪ್ರಮೇಯಾಖ್ಯಾ   ಶೂನ್ಯಾ ಶುದ್ಧಕುಲೋದ್ಭವಾ   ।
ಬಿಂದುನಾದಸಮುತ್ಪತ್ತಿಃ   ಶಂಭುವಾಮಾಶಶಿಪ್ರಭಾ  ॥ ೧೬೫॥
ವಿಸಂಗಾಭೇದರಹಿತಾಮನೋಜ್ಞಾ ಮಧುಸೂದನೀ ।
ಮಹಾಶ್ರೀಃ  ಶ್ರೀಸಮುತ್ಪತ್ತಿಸ್ತಮಃಪಾರೇ    ಪ್ರತಿಷ್ಠಿತಾ   ॥ ೧೬೬॥
ತ್ರಿತತ್ತ್ವಮಾತಾ   ತ್ರಿವಿಧಾ ಸುಸೂಕ್ಷ್ಮಪದಸಂಶ್ರಯಾ   ।
ಶಂತಾಭೀತಾಮಲಾತೀತಾನಿರ್ವಿಕಾರಾನಿರಾಶ್ರಯಾ  ॥ ೧೬೭॥
ಶಿವಾಖ್ಯಾ ಚಿತ್ತನಿಲಯಾ ಶಿವಜ್ಞಾನಸ್ವರೂಪಿಣೀ   ।
ದೈತ್ಯದಾನವನಿರ್ಮಾತ್ರೀ   ಕಾಶ್ಯಪೀ  ಕಾಲಕರ್ಣಿಕಾ ॥ ೧೬೮॥
ಶಾಸ್ತ್ರಯೋನಿಃ  ಕ್ರಿಯಾಮೂರ್ತಿಶ್ಚತುರ್ವರ್ಗಪ್ರದರ್ಶಿಕಾ    ।
ನಾರಾಯಣೀ ನರೋದ್ಭೂತಿಃ  ಕೌಮುದೀ ಲಿಂಗಧಾರಿಣೀ ॥ ೧೬೯॥
ಕಾಮುಕೀ ಲಲಿತಾಭಾವಾಪರಾಪರವಿಭೂತಿದಾ ।
ಪರಾಂತಜಾತಮಹಿಮಾಬಡವಾವಾಮಲೋಚನಾ ॥ ೧೭೦॥
ಸುಭದ್ರಾ ದೇವಕೀ ಸೀತಾವೇದವೇದಾಂಗಪಾರಗಾ ।
ಮನಸ್ವಿನೀ ಮನ್ಯುಮಾತಾ ಮಹಾಮನ್ಯುಸಮುದ್ಭವಾ   ॥ ೧೭೧॥
ಅಮೃತ್ಯುರಮೃತಾಸ್ವಾದಾ  ಪುರುಹೂತಾಪುರುಷ್ಟುತಾ  ।
ಅಶೋಚ್ಯಾ ಭಿನ್ನವಿಷಯಾ ಹಿರಣ್ಯರಜತಪ್ರಿಯಾ   ॥ ೧೭೨॥
ಹಿರಣ್ಯಾ ರಾಜತೀಹೈಮಾಹೇಮಾಭರಣಭೂಷಿತಾ ।
ವಿಭ್ರಾಜಮಾನಾ ದುರ್ಜ್ಞೇಯಾ ಜ್ಯೋತಿಷ್ಟೋಮಫಲಪ್ರದಾ    ॥ ೧೭೩॥
ಮಹಾನಿದ್ರಾಸಮುದ್ಭೂತಿರನಿದ್ರಾ   ಸತ್ಯದೇವತಾ  ।
ದೀರ್ಘಾ ಕಕುದ್ಮಿನೀ ಹೃದ್ಯಾ ಶಾಂತಿದಾಶಾಂತಿವರ್ದ್ಧಿನೀ  ॥ ೧೭೪॥
ಲಕ್ಷ್ಮ್ಯಾದಿಶಕ್ತಿಜನನೀ     ಶಕ್ತಿಚಕ್ರಪ್ರವರ್ತಿಕಾ    ।
ತ್ರಿಶಕ್ತಿಜನನೀ   ಜನ್ಯಾ ಷಡೂರ್ಮಿಪರಿವರ್ಜಿತಾ ॥ ೧೭೫॥
ಸುಧಾಮಾಕರ್ಮಕರಣೀಯುಗಾಂತದಹನಾತ್ಮಿಕಾ  ।

ಸಂಕರ್ಷಣೀ ಜಗದ್ಧಾತ್ರೀ   ಕಾಮಯೋನಿಃ ಕಿರೀಟಿನೀ ॥ ೧೭೬॥
ಐಂದ್ರೀ  ತ್ರೈಲೋಕ್ಯನಮಿತಾ  ವೈಷ್ಣವೀ  ಪರಮೇಶ್ವರೀ  ।
ಪ್ರದ್ಯುಮ್ನದಯಿತಾ   ದಾತ್ರೀ ಯುಗ್ಮದೃಷ್ಟಿಸ್ತ್ರಿಲೋಚನಾ    ॥ ೧೭೭॥
ಮದೋತ್ಕಟಾ ಹಂಸಗತಿಃ ಪ್ರಚಂಡಾ ಚಂಡವಿಕ್ರಮಾ  ।
ವೃಷಾವೇಶಾವಿಯನ್ಮಾತಾ ವಿಂಧ್ಯಪರ್ವತವಾಸಿನೀ  ॥ ೧೭೮॥
ಹಿಮವನ್ಮೇರುನಿಲಯಾ ಕೈಲಾಸಗಿರಿವಾಸಿನೀ ।
ಚಾಣೂರಹಂತೃತನಯಾನೀತಿಜ್ಞಾ ಕಾಮರೂಪಿಣೀ ॥ ೧೭೯॥
ವೇದವಿದ್ಯಾವ್ರತಸ್ನಾತಾ    ಧರ್ಮಶೀಲಾಽನಿಲಾಶನಾ ।
ವೀರಭದ್ರಪ್ರಿಯಾ  ವೀರಾಮಹಾಕಾಮಸಮುದ್ಭವಾ  ॥ ೧೮೦॥
ವಿದ್ಯಾಧರಪ್ರಿಯಾ  ಸಿದ್ಧಾ ವಿದ್ಯಾಧರನಿರಾಕೃತಿಃ  ।
ಆಪ್ಯಾಯನೀ  ಹರಂತೀ ಚಪಾವನೀಪೋಷಣೀ ಖಿಲಾ ॥ ೧೮೧॥
ಮಾತೃಕಾಮನ್ಮಥೋದ್ಭೂತಾ ವಾರಿಜಾವಾಹನಪ್ರಿಯಾ  ।
ಕರೀಷಿಣೀಸುಧಾವಾಣೀ ವೀಣಾವಾದನತತ್ಪರಾ  ॥ ೧೮೨॥
ಸೇವಿತಾಸೇವಿಕಾಸೇವ್ಯಾ ಸಿನೀವಾಲೀ ಗರುತ್ಮತೀ  ।
ಅರುಂಧತೀ ಹಿರಣ್ಯಾಕ್ಷೀ  ಮೃಗಾಂಕಾಮಾನದಾಯಿನೀ ॥ ೧೮೩॥
ವಸುಪ್ರದಾ ವಸುಮತೀ ವಸೋರ್ಧಾರಾವಸುಂಧರಾ ।
ಧಾರಾಧರಾವರಾರೋಹಾವರಾವರಸಹಸ್ರದಾ  ॥ ೧೮೪॥
ಶ್ರೀಫಲಾ  ಶ್ರೀಮತೀ  ಶ್ರೀಶಾ  ಶ್ರೀನಿವಾಸಾ ಶಿವಪ್ರಿಯಾ  ।
ಶ್ರೀಧರಾ  ಶ್ರೀಕರೀ  ಕಲ್ಯಾ ಶ್ರೀಧರಾರ್ಧಶರೀರಿಣೀ  ॥ ೧೮೫॥
ಅನಂತದೃಷ್ಟಿರಕ್ಷುದ್ರಾ   ಧಾತ್ರೀಶಾ  ಧನದಪ್ರಿಯಾ  ।
ನಿಹಂತ್ರೀ  ದೈತ್ಯಸಂಘಾನಾಂ  ಸಿಹಿಕಾ ಸಿಹವಾಹನಾ ॥ ೧೮೬॥
ಸುಷೇಣಾಚಂದ್ರನಿಲಯಾ ಸುಕೀರ್ತಿಶ್ಛಿನ್ನಸಂಶಯಾ   ।
ರಸಜ್ಞಾ ರಸದಾರಾಮಾಲೇಲಿಹಾನಾಮೃತಸ್ರವಾ  ॥ ೧೮೭॥
ನಿತ್ಯೋದಿತಾ  ಸ್ವಯಂಜ್ಯೋತಿರುತ್ಸುಕಾ   ಮೃತಜೀವನಾ ।
ವಜ್ರದಂಡಾ ವಜ್ರಜಿಹ್ವಾ  ವೈದೇಹೀ ವಜ್ರವಿಗ್ರಹಾ   ॥ ೧೮೮॥
ಮಂಗಲ್ಯಾ ಮಂಗಲಾಮಾಲಾಮಲಿನಾಮಲಹಾರಿಣೀ ।
ಗಾಂಧರ್ವೀಗಾರುಡೀಚಾಂದ್ರೀ ಕಂಬಲಾಶ್ವತರಪ್ರಿಯಾ   ॥ ೧೮೯॥

ಸೌದಾಮಿನೀ ಜನಾನಂದಾಭ್ರುಕುಟೀಕುಟಿಲಾನನಾ  ।
ಕರ್ಣಿಕಾರಕರಾ ಕಕ್ಷ್ಯಾ  ಕಂಸಪ್ರಾಣಾಪಹಾರಿಣೀ  ॥ ೧೯೦॥
ಯುಗಂಧರಾಯುಗಾವರ್ತ್ತಾ  ತ್ರಿಸಂಧ್ಯಾ  ಹರ್ಷವರ್ಧಿನೀ ।
ಪ್ರತ್ಯಕ್ಷದೇವತಾ  ದಿವ್ಯಾ ದಿವ್ಯಗಂಧಾ ದಿವಾಪರಾ ॥ ೧೯೧॥
ಶಕ್ರಾಸನಗತಾ ಶಾಕ್ರೀ  ಸಾಂಧ್ಯಾ ಚಾರುಶರಾಸನಾ ।
ಇಷ್ಟಾ ವಿಶಿಷ್ಟಾ ಶಿಷ್ಟೇಷ್ಟಾ  ಶಿಷ್ಟಾಶಿಷ್ಟಪ್ರಪೂಜಿತಾ    ॥ ೧೯೨॥
ಶತರೂಪಾಶತಾವರ್ತ್ತಾ  ವಿನತಾಸುರಭಿಃಸುರಾ ।
ಸುರೇಂದ್ರಮಾತಾ ಸುದ್ಯುಮ್ನಾ  ಸುಷುಮ್ಣಾ ಸೂರ್ಯಸಂಸ್ಥಿತಾ  ॥ ೧೯೩॥
ಸಮೀಕ್ಷ್ಯಾ  ಸತ್ಪ್ರತಿಷ್ಠಾ  ಚ ನಿವೃತ್ತಿರ್ಜ್ಞಾನಪಾರಗಾ   ।
ಧರ್ಮಶಾಸ್ತ್ರಾರ್ಥಕುಶಲಾ ಧರ್ಮಜ್ಞಾ ಧರ್ಮವಾಹನಾ ॥ ೧೯೪॥
ಧರ್ಮಾಧರ್ಮವಿನಿರ್ಮಾತ್ರೀ ಧಾರ್ಮಿಕಾಣಾಂ ಶಿವಪ್ರದಾ  ।
ಧರ್ಮಶಕ್ತಿರ್ಧರ್ಮಮಯೀ  ವಿಧರ್ಮಾವಿಶ್ವಧರ್ಮಿಣೀ  ॥ ೧೯೫॥
ಧರ್ಮಾಂತರಾಧರ್ಮಮೇಘಾಧರ್ಮಪೂರ್ವಾಧನಾವಹಾ ।
ಧರ್ಮೋಪದೇಷ್ಟ್ರೀ  ಧರ್ಮಾತ್ಮಾ ಧರ್ಮಗಮ್ಯಾ ಧರಾಧರಾ ॥ ೧೯೬॥
ಕಾಪಾಲೀ ಸಕಲಾಮೂರ್ತ್ತಿಃ  ಕಲಾ ಕಲಿತವಿಗ್ರಹಾ  ।
ಸರ್ವಶಕ್ತಿವಿನಿರ್ಮುಕ್ತಾ  ಸರ್ವಶಕ್ತ್ಯಾಶ್ರಯಾಶ್ರಯಾ     ॥ ೧೯೭॥
ಸರ್ವಾ ಸರ್ವೇಶ್ವರೀ ಸೂಕ್ಷ್ಮಾ  ಸೂಕ್ಷ್ಮಾ  ಜ್ಞಾನಸ್ವರೂಪಿಣೀ   ।
ಪ್ರಧಾನಪುರುಷೇಶೇಷಾ ಮಹಾದೇವೈಕಸಾಕ್ಷಿಣೀ  ॥ ೧೯೮॥
ಸದಾಶಿವಾವಿಯನ್ಮೂರ್ತ್ತಿರ್ವಿಶ್ವಮೂರ್ತ್ತಿರಮೂರ್ತ್ತಿಕಾ      ।
ಏವಂನಾಮ್ನಾಂ  ಸಹಸ್ರೇಣ ಸ್ತುತ್ವಾಽಸೌ  ಹಿಮವಾನ್ಗಿರಿಃ ॥ ೧೯೯॥
ಭೂಯಃಪ್ರಣಮ್ಯ  ಭೀತಾತ್ಮಾ ಪ್ರೋವಾಚೇದಂ ಕೃತಾಂಜಲಿಃ ।
ಯದೇತದೈಶ್ವರಂ ರೂಪಂಘೋರಂತೇಪರಮೇಶ್ವರಿ  ॥ ೨೦೦॥
ಭೀತೋಽಸ್ಮಿ ಸಾಂಪ್ರತಂ ದೃಷ್ಟ್ವಾ  ರೂಪಮನ್ಯತ್  ಪ್ರದರ್ಶಯ  ।
ಏವಮುಕ್ತಾಽಥ ಸಾದೇವೀತೇನಶೈಲೇನಪಾರ್ವತೀ ॥ ೨೦೧॥
ಸಂಹೃತ್ಯ ದರ್ಶಯಾಮಾಸಸ್ವರೂಪಮಪರಂ ಪುನಃ ।
ನೀಲೋತ್ಪಲದಲಪ್ರಖ್ಯಂ    ನೀಲೋತ್ಪಲಸುಗಂಧಿಕಮ್  ॥ ೨೦೨॥
ದ್ವಿನೇತ್ರಂ   ದ್ವಿಭುಜಂ ಸೌಮ್ಯಂ  ನೀಲಾಲಕವಿಭೂಷಿತಮ್ ।
ರಕ್ತಪಾದಾಂಬುಜತಲಂ ಸುರಕ್ತಕರಪಲ್ಲವಮ್   ॥ ೨೦೩॥

shrIdevIsahasranAmastotra.pdf 15

ಶ್ರೀಮದ್ವಿಶಾಲಸಂವೃತ್ತಂಲಲಾಟತಿಲಕೋಜ್ಜ್ವಲಮ್      ।
ಭೂಷಿತಂಚಾರುಸರ್ವಾಂಗಂಭೂಷಣೈರತಿಕೋಮಲಮ್ ॥ ೨೦೪॥
ದಧಾನಮುರಸಾಮಾಲಾಂವಿಶಾಲಾಂಹೇಮನಿರ್ಮಿತಾಮ್ ।
ಈಷತ್ಸ್ಮಿತಂ  ಸುಬಿಂಬೋಷ್ಠಂ ನೂಪುರಾರಾವಸಂಯುತಮ್ ॥ ೨೦೫॥
ಪ್ರಸನ್ನವದನಂ  ದಿವ್ಯಮನಂತಮಹಿಮಾಸ್ಪದಮ್   ।
ತದೀದೃಶಂಸಮಾಲೋಕ್ಯ ಸ್ವರೂಪಂ ಶೈಲಸತ್ತಮಃ  ॥ ೨೦೬॥
ನಾಮ್ನಾಮಷ್ಟಸಹಸ್ರಂ    ತುದೇವ್ಯಾ ಯತ್ ಸಮುದೀರಿತಮ್ ।
ಜ್ಞಾತ್ವಾಽರ್ಕಮಂಡಲಗತಾಂ  ಸಂಭಾವ್ಯ ಪರಮೇಶ್ವರೀಮ್  ॥ ೨೦೭॥
ಅಭ್ಯರ್ಚ್ಯ  ಗಂಧಪುಷ್ಪಾದ್ಯೈರ್ಭಕ್ತಿಯೋಗಸಮನ್ವಿತಃ     ।
ಸಂಸ್ಮರನ್ಪರಮಂ  ಭಾವಂದೇವ್ಯಾ ಮಾಹೇಶ್ವರಂ ಪರಮ್ ॥ ೨೦೮॥
ಅನನ್ಯಮಾನಸೋ  ನಿತ್ಯಂ  ಜಪೇದಾಮರಣಾದ್ದ್ವಿಜಃ  ।
ಸೋಽಂತಕಾಲೇಸ್ಮೃತಿಂ  ಲಬ್ಧ್ವಾ  ಪರಂಬ್ರಹ್ಮಾಧಿಗಚ್ಛತಿ    ॥ ೨೦೯॥
ಅಥವಾಜಾಯತೇವಿಪ್ರೋ ಬ್ರಾಹ್ಮಣಾನಾಂ  ಕುಲೇಶುಚೌ ।
ಪೂರ್ವಸಂಸ್ಕಾರಮಾಹಾತ್ಮ್ಯಾದ್    ಬ್ರಹ್ಮವಿದ್ಯಾಮವಾಪ್ನುಯಾತ್     ॥ ೨೧೦॥
ಸಂಪ್ರಾಪ್ಯ  ಯೋಗಂಪರಮಂದಿವ್ಯಂ  ತತ್ಪಾರಮೇಶ್ವರಮ್  ।
ಶಾಂತಃ ಸರ್ವಗಾತೋಭೂತ್ವಾ ಶಿವಸಾಯುಜ್ಯಮಾಪ್ನುಯಾತ್   ॥ ೨೧೧॥
ಪ್ರತ್ಯೇಕಂ  ಚಾಥನಾಮಾನಿಜುಹುಯಾತ್ಸವನತ್ರಯಮ್  ।
ಪೂತನಾದಿಕೃತೈರ್ದೋಷೈರ್ಗ್ರಹದೋಷೈಶ್ಚ  ಮುಚ್ಯತೇ  ॥ ೨೧೨॥
ಜಪೇದ್ವಾಽಹರಹರ್ನಿತ್ಯಂ ಸಂವತ್ಸರಮತಂದ್ರಿತಃ   ।
ಶ್ರೀಕಾಮಃ ಪಾರ್ವತೀಂದೇವೀಂಪೂಜಯಿತ್ವಾ ವಿಧಾನತಃ ॥ ೨೧೩॥
ಸಂಪೂಜ್ಯ ಪಾರ್ಶ್ವತಃ ಶಂಭುಂ ತ್ರಿನೇತ್ರಂ   ಭಕ್ತಿಸಂಯುತಃ  ।
ಲಭತೇಮಹತೀಂ ಲಕ್ಷ್ಮೀಂ   ಮಹಾದೇವಪ್ರಸಾದತಃ  ॥ ೨೧೪॥
ತಸ್ಮಾತ್  ಸರ್ವಪ್ರಯತ್ನೇನ   ಜಪ್ತವ್ಯಂ   ಹಿ ದ್ವಿಜಾತಿಭಿಃ  ।
ಸರ್ವಪಾಪಾಪನೋದಾರ್ಥಂದೇವ್ಯಾ ನಾಮಸಹಸ್ರಕಮ್  ॥ ೨೧೫॥
॥ ಇತಿ ಶ್ರೀಕೂರ್ಮಪುರಾಣೇ ಷಟ್ಸಾಹಸ್ತ್ರ್ಯಾಂ   ಸಂಹಿತಾಯಾಂ
ಪೂರ್ವವಿಭಾಗೇಶ್ರೀದೇವೀಸಹಸ್ರನಾಮಸ್ತೋತ್ರಮ್     ॥

